Автобусот во големиот град
     Татко му  на Бојан има пријател во еден голем град. Еден ден го зеде Бојан и замина во посета на пријателот. Патуваа со воз. Додека патуваа Бојан праша:

      -   Тате, твојот пријател живее блиску до железничката станица?

· Не, тој живее малку подалеку – одговори татко му.

· Како ќе стигнеме до неговиот дом? - продолжи да прашува Бојан.

· Со градски автобус - одговори татко му и додаде:

· Спроти железничката станица има автобуска постојка. 

   Таму ќе се качиме во автобус што минува по улицата на која што живее мојот пријател. Автобусот сопира блиску до неговата куќа.

По некое време стаса возот на железничкта станица во градот. Штом слегоа од возот, Бојан и татко му отидоа на автобуската постојка. 

· Неколку луѓе чекаа автобус. Тате,  во кој автобус треба да се качиме?-праша Бојан.

· Во автобусот чиј број е еднаков на најголемиот парен број-се шегува татко му со Бојан.

     Бојан не рече ништо. Додека чекаа размислуваше за бројот на автобусот  што треба да ги однесе до домот на пријателот. Во меѓувреме дојдоа и си заминаа неколку автобуси. Еден од нив имаше двоцифрен број, но бројот не беше непарен.

-  Се досети кој е бројот на автобусот? - го праша татко му.

-  Ќе чекаме да дојде – одговори Бојан.   

Набргу во далечината се појави автобусот. Бојан го забележа и радосно извика:

- Ене го број 98! Тате, ајде да се качиме во него!

